
1. gehigarria. Nafarroako toki sektore publikoaren finantza-egoerari buruzko txostena.
2. gehigarria. Nafarroako udal guztien 2007ko finantza egoera.
(Oharra: Aipatutako eranskinak foru parlamentarien esku daude Legebiltzarreko Zerbitzu Orokorretako bulegoetan eta honako web helbidean: www.cfnavarra.es/camara.comptos).
I. Sarrera
Nafarroako toki sektore publikoaren 2007ko ekitaldiari buruzko txostena Nafarroako Toki Administrazioari buruzko uztailaren 2ko 6/1990 Foru Legearekin eta Comptos Ganbera arautzen duen abenduaren 20ko 19/1984 Foru Legearekin bat etorriz egin da.
Txosten hau egin da Nafarroako Toki Administrazioari buruzko Foru Legeko (TAFL) 350.2 artikuluak esaten duena betetzeko, hark ezartzen baitu derrigorrezkoa dela urtero bidaltzea Nafarroako Parlamentuari eta Gobernuari Comptos Ganberak Nafarroako toki entitateen esparruan egin dituen fiskalizazioko eta kontroleko jarduketen berri ematen duen laburpen-txostena.
Azterketa-lana 2010eko urtarrilean egin zuten auditoriako teknikari batek eta auditore batek osatutako taldeak, Comptos Ganberako zerbitzu juridiko, informatiko eta administratiboen laguntzarekin. 

Eskerrak ematen dizkiegu Nafarroako toki entitateetako, Nafarroako Gobernuko Toki Administrazioko Departamentuko eta Nafarroako Udal eta Kontzejuen Federazioko langileei, lan hau egiteko eskaini diguten laguntzarengatik.
II.  Lanaren helburuak, norainokoa eta mugak
Lanaren helburuak hauexek dira:
a) Ganbera honek Nafarroako toki entitateen 2007ko ekitaldiaren esparruan eginiko fiskalizazioko eta kontroleko jarduketen laburpeneko oroitidazkia aurkeztea.
b) Parlamentuari, administrazio publikoei eta Nafarroako gizarteari Nafarroako toki entitateen 2007ko antolamenduari eta finantza-egoerari buruzko ikuspegi bat eskaintzea. 
c) Parlamentuari, gobernuari eta Nafarroako toki entitateei gomendio batzuk proposatzea, toki entitateen kudeaketa hobea izan dadin bideratzeko.
Honakoak izan dira lanaren norainokoa eta mugak, helburuei dagokienez:
a) Eginiko fiskalizazioei buruzko laburpen-oroitidazki bat aurkezteko helburuari dagokionez, lanaren norainokoa ganbera honek fiskalizatutako 15 udalen 2007ko ekitaldiko kontu orokorra da, zeina honakoek osatzen baitute:
· Udalaren beraren kontua eta haren erakunde autonomoena.
· Merkataritzako elkarteena, horien kapitala oso-osorik kasuko toki entitatearena bada.
· Eranskinak.
Honakoak izan ziren fiskalizatutako 15 udalak eta haien menpeko enteak:
	Udala
	NPAO. Zk. (data)
	Biztanleak 07-01-01eko erroldaren arabera
	Erakunde autonomoa
	Gehiengoa duen enpresa publikoa

	Altsasu
	68(09/06/30)
	7.527
	Zahar-etxea
Musika Eskola
	

	Antsoain
	68(09/06/30)
	10.088
	Gazte-Berriak Kirol eta Kultura Patronatua 
Euskara Sustatzeko Patronatua
Sexu Hezkuntza eta Jaiotza-kontrolerako Patronatua
	

	Barañain
	83(09/08/24)
	21.844
	Lagunak Udal Zerbitzua
“Luis Morondo” Musika Eskola
	- Baraberri SL (jarduerarik gabe)

	Baztan
	66(09/06/25)
	7.847
	Zaharrentzako Egoitza
Baztan Ikastola
	

	Berriozar
	81(09/08/18)
	8.636
	
	

	Burlata
	80(09/08/12)
	18.337
	Kirol Patronatua
Kultura Patronatua
	Sociedad urbanística Municipal

	Corella
	85(27/08/09)
	7.686
	San José zaharrentzako egoitza
	

	Lizarra
	85(09/08/27)
	13.931
	Julián Romano Musika Patronatua
	Entidad gestión desarrollo municipal y socioeconómico (jarduerarik gabe)

	Uharte
	Argitaratzeko dago
	5.157
	Kirol Patronatua
Musika Patronatua
	Sociedad municipal urbanística Aracea
Urarte Desarrollo Urbano
Mokarte aparcamientos Subterráneos

	Iruña
	111(09/11/09)
	194.894
	Hirigintza Gerentzia
Haur eskolak
	Comiruña SA
Mercairuña SA
Animsa
Pamplona Centro Histórico

	Zangoza
	81(09/08/18)
	5.128
	Zahar-etxea
Musika Eskola
Kirol Patronatua
	

	Tafalla
	82(09/18/20)
	11.115
	Musika Eskola 
Kultura Patronatua
Kirol Patronatua
	Ciudad Deportiva Tafalla SA

	Tutera
	98(09/10/07)
	32.760
	Uren Udal Batzarra
Castel-Ruiz Kulturgunea
	

	Atarrabia 
	85(09/08/27)
	10.226
	
	

	Zizur Nagusia 
	82(09/08/20)
	13.189
	Musika eskolaren patronatua
Kultura Patronatua
Ardoi Kirol Patronatua
	


Fiskalizatutako 15 toki entitateen populazioak –guztiek ere 5.000 biztanle baino gehiago dituzte– 368.365 biztanle egiten du, eta Nafarroako udal guztietako 605.876 biztanleen ehuneko 61 egiten du, 2007ko urtarrilaren 1eko errolda ofizialaren arabera.
Halaber, auditoria egin zaien udalen menpeko 27 erakunde autonomo fiskalizatu ziren. Erakunde horiek, izan ere, Nafarroan 2007. urtean dauden 72. erakundeen ehuneko 37 egiten dute. 

b) Toki sektore publikoaren finantza egoera erakusteko helburuari dagokionez, norainokoa Nafarroako toki entitate guztien kontu orokorra da. Horri dagokionez, Toki Administrazioko Departamentuak Parlamentura igorri zuen 2007ko ekitaldiari dagokion Nafarroako toki sektore publikoari buruzko txostena.
Toki sektore publikoaren egoera finantzarioari buruzko azterlanaren norainokoaren mugak ondokoak dira:
- Ez daukagu informaziorik 2007ko ekitaldiko kontuak Nafarroako Gobernuari igorri ez zizkioten toki entitateei buruz. Hauexek dira:
· Udalerriak: Imotz, Xabier, Olloibar, Petilla de Aragón eta Zugarramurdi.
· Elkarteak: Aezkoa ibarreko Batzarra, Lokiz mendilerroko Batzarra eta Aralarko Batasuna.
· Mankomunitateak: Auñamendiko Mankomunitatea, Irunberriko Gizarte Zerbitzuen Mankomunitatea eta Erdialdeko Erriberako Kirol Mankomunitatea.
- Toki entitate guztiek ez dituzte aurkeztu udalaren eta bere erakunde autonomoen kontu bateratuak.
III. Toki sektore publikoaren antolaketa-egitura eta araudia. 

III. 1 Antolaketa-egitura 

Toki sektore publikoa arautzen da Nafarroako Toki Administrazioari buruzko 6/1990 Foru Legean xedaturikoaren arabera, eta ondoko toki entitateez osatua dago: 

· Udalak, zeinak lurralde-antolamenduaren oinarrizko toki entitateak baitira.
· Kontzejuak.
· Bardeetako Elkartea, Aezkoako Elkartea, Erronkaribarko Mankomunitatea eta Zaraitzuko Unibertsitatea.
· Mankomunitateak.
· Udal elkarteak.
· Administrazio-barrutiak.
Toki Administrazioko Departamentuak emandako datuen arabera, ondokoak ziren 2007ko abenduaren 31n zeuden toki entitateak eta haiek zerbitzuak emateko sorturiko erakundeak:
	Toki entitateak
	Menpeko erakundeak

	
	Erakunde autonomoa
	Enpresa publikoak

	Udalerriak
	272
	70
	24

	Kontzejuak
	353
	
	

	Mankomunitateak
	 (1) 67 
	2
	5

	Udal elkarteak
	14
	
	

	Guztira
	706
	72
	29


(1) Zazpi mankomunitatek ez dute jarduerarik.
Horretaz gain, 2007an baziren hamaika partzuergo, toki entitateek sorturikoak beste administrazio publiko, elkarte, fundazio edo entitate pribatu batzuekin batera, irabazi asmorik gabe, interes komuneko helburuak betetzeko. 

Toki sektore publikoaren 2006ko egituran izandako aldaketei dagokienez, 2007an sortu zen Cadreita eta Villafrancako administrazio-zerbitzuen udal elkartea.
Bestalde, Nafarroako hiri hondakin solidoak tratatzeko partzuergoa sortu zuten Nafarroako Foru Komunitateko Administrazioak eta sei mankomunitatek.
Grafikoki, hona hemen Nafarroako toki sektore publikoak 2007ko abenduaren 31n zuen egitura: 

2007ko urtarrilaren 1ean, Nafarroako 272 udalerrien populazioa, errolda ofizialeko datuen arabera, 605.876 biztanlekoa zen. 
Ondoko taulan jasotzen da populazio-tarteen araberako udalen kopurua:
	Populazio-tarteak
	Udalerri  kop.
	Biztanleria
	%, guztizkoaren gainekoa

	<100
	31
	1.843
	0,30

	100-199
	60
	8.584
	1,42

	200-499
	62
	19.724
	3,26

	500-999
	34
	24.874
	4,10

	1.000-1.999
	27
	37.047
	6,11

	2.000-2.999
	24
	60.201
	9,94

	3.000-4.999
	13
	47.794
	7,89

	5.000-9.999
	12
	79.425
	13,11

	10.000-24.999
	7
	98.730
	16,29

	25.000-100.000
	1
	32.760
	5,41

	100.000 baino gehiago
	1
	194.894
	32,17

	GUZTIRA
	272
	605.876
	100


Nafarroako udalerrien ehuneko 69k –187 udalerri dira– 1.000 biztanle baino gutxiago dituzte.
Udalerri konposatuak 60 dira, eta 353 kontzejuk osatzen dituzte. Kontzeju horiek guztiak 1.000 biztanle baino gutxiagokoak dira.

Udalen eta kontzejuen tamaina txikiak dakar baliabide mugatuak izatea, bai giza baliabideak bai finantzarioak, bai eta haien eskumenak kudeatzeko administrazio-egitura egokia ez izatea ere. Gabezia horiek eragozten dute zerbitzuak eraginkortasunez eta efizientziaz ematea.
2007ko azaroaren 23an, Nafarroako Parlamentuak Erabaki bat onetsi zuen, zeinaren bidez Nafarroako Gobernua premiatzen baitzen toki entitateen finantzaketari eta udalerrien mapa modernizatzeko beharrari buruzko proposamen bat aurkez zezan.
Horri dagokionez, Nafarroako Gobernuak Foru Komunitateko Toki Administrazioaren administrazio- eta eginkizun-berrantolamenduari buruzko azterlan bat aurkeztu zuen 2008an. 

Azterlan horretan esaten denez, Nafarroako udalerrien atomizazioak eragin zuzena eta kaltegarria du udal zerbitzuak ematerakoan. Gainera, arazoa larriagotu egiten da, Nafarroako udalerri eta kontzeju gehienek populazio txikia baitute. Ondorioz, gaur egun indarrean dagoen Toki Administrazioaren sistemak ez du ahalbidetzen zerbitzuak modu eraginkorrean ematea, eta ez du ziurtatzen herritar guztiek zerbitzu berberak eta kalitate berarekin jasotzea.

III.2 Araudia 

Atal honetan agertzen da Nafarroako toki entitateei aplikatzekoa zaien oinarrizko araudia, bai eta 2007an onetsitako arau nagusiak ere.
· Toki esparruko araubide eta administrazioari eta ekonomiaren, aurrekontuen eta kontabilitatearen esparruko araubideei dagokienez, honakoak dira aplikatzekoak:
6/1990 Foru Legea, uztailaren 2koa, Nafarroako Toki Administrazioari buruzkoa.
7/1985 Legea, apirilaren 2koa, toki araubidearen oinarriak arautzen dituena.
2/1995 Foru Legea, martxoaren 10ekoa, Nafarroako toki ogasunei buruzkoa.
270/1998 Foru Dekretua, 271/1998 Foru Dekretua, 272/1998 Foru Dekretua eta 273/1998 Foru Dekretua, irailaren 21ekoak, aurrekontu eta gastu publikoari, aurrekontu-egiturari eta Nafarroako Toki Administraziorako kontabilitate-instrukzio orokorra eta Nafarroako Toki Administraziorako Kontabilitate Sinplifikatuko Instrukzioaren onesteari buruzkoak, hurrenez hurren.
Kontabilitate Publikoaren Plan Orokorra, Toki Administrazioari egokitua, Ekonomia eta Ogasun Ministerioak 1990eko uztailaren 17ko aginduaz onetsitakoa.
Aurrekontu-orekari buruzko abenduaren 12ko 18/2001 Legea.
· Administrazio elektronikoaren alorrean, Herritarrek zerbitzu publikoak bide elektronikoen bitartez eskuratzeari buruzko ekainaren 22ko 11/2007 Legea onetsi zen.
Lege hori oinarrizkoa da, bere azken xedapenetako lehenean ezarritakoaren arabera; beraz, azken xedapen horretan aipatzen diren artikuluak administrazio publiko guztiei aplikatzekoak dira. 
· Administrazio-kontratazioaren esparruan, Kontratu Publikoei buruzko 6/2006 Foru Legea, ekainaren 9koa, otsailaren 14ko 1/2007 Foru Legean ezarritako berezitasunekin. Arau honek toki-kontratazioaren alorrean jadanik existitzen diren espezialitateak Kontratu Publikoei buruzko Foru Legera egokitzen ditu, eta arau-esparru berriak bai oro har toki-kontrataziorako bai zur eta egurretako aprobetxamenduen arloko ondare-kontrataziorako eskaintzen dituen tresna batzuk garatzen ditu. 
Estatuan, eta oinarrizko legeriari dagokionez, Sektore publikoko kontratuei buruzko urriaren 30eko 30/2007 Legeak araudi berria ezarri zuen kontratuen arloan, eta toki entitateen kontratazioari buruzko arau berariazkoak jasotzen ditu. Arau horren bidez, indargabetu egin zen Toki Araubideko Oinarriei buruzko Legean kontratatzeko organo eskudunei buruz ezarritakoa.
· Langileen arloan, abuztuaren 30eko 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutuaren Testu Bategina onesten duena, bai eta hura garatzeko xedapenak ere.
2007an, Nafarroako poliziei buruzko martxoaren 23ko 8/2007 Foru Legea onetsi zen. Lege horretan arautzen da Polizia Kidegoetako Langileen Estatutua, kidego horientzako estatutu berezi eta berariazko gisa, Nafarroako Administrazio Publikoen zerbitzuko langileen estatutu orokorretik bereizia.
· Hirigintzaren arloan, Lurralde Antolamenduari eta Hirigintzari buruzko abenduaren 20ko 35/2002 Foru Legea.
Lurzoruari buruzko maiatzaren 28ko 8/2007 Legea indarrean sartu zen 2007ko uztailaren 1ean eta indargabetu egin zituen Lurzoruaren Araubideari eta Balioespenei buruzko apirilaren 13ko 6/1988 Legea eta 1954ko abenduaren 16ko Nahitaezko Desjabetzapenari buruzko Legearen zenbait artikulu. Halaber, Toki Araubidearen Oinarriak arautzen dituen Legea aldatu zuen zenbait alderdiri dagokienez, hala nola udal organoek hirigintza-hitzarmenak onesteko duten eskumena, higiezinen trukaketa, bateraezintasunen araubidea eta korporazioko kideen eta tokiko zuzendaritza-kideen ondasun- eta jarduera-aitorpenak. 
· Dirulaguntzen arloan, Dirulaguntzei buruzko azaroaren 17ko 38/2003 Lege Orokorra eta hura garatzen duen erregelamendua, uztailaren 21eko 887/2006 Errege Dekretuaren bidez onetsia.
· Artxiboei eta Dokumentuei buruzko apirilaren 4ko 12/2007 Foru Legeak Nafarroako Administrazio Publikoen artxiboak eta dokumentazioa arautzen ditu, eta Nafarroako toki entitateen dokumentazioaren kudeaketa-irizpideak zehazten ditu.
IV. Toki entitateen esparruan eginiko fiskalizazio-jarduketen laburpeneko oroitidazkia
Nafarroako Comptos Ganberak txosten honen norainokoari buruzko atalean agertzen diren 15 udalerrien 2007ko ekitaldiko kontu orokorraren erregulartasunari buruzko fiskalizazioa (finantzarioa eta legezkotasunari buruzkoa)egin du.  

Fiskalizazioaren helburua zen gure iritzia ematea ondokoen inguruan:
a) Ea kasuan kasuko udalaren 2007ko ekitaldiko kontu orokorrak ondarearen, egoera ekonomiko-finantzarioaren, aurrekontuaren likidazioaren eta 2007ko abenduaren 31ko emaitza ekonomikoaren irudi zehatza ematen duen, aplikatzekoak diren kontabilitate-printzipio eta -arauei jarraituz.
b) Ea kasuko toki entitateak legeak bete ote dituen 2007ko ekitaldian izandako jarduera finantzarioan.
Fiskalizazioaren emaitzak txosten batean jaso ziren eta hura Nafarroako Parlamentuko Aldizkari Ofizialean eta Nafarroako Comptos Ganberaren webgunean argitaratu zen.
Toki entitateei buruz eginiko 15 txostenetatik, Berriozarko Udalarenean bakarrik eman zen aldeko iritzia. Gainerako 14 udalei buruzko txostenetan ohartarazpen bat edo gehiago egin ziren, kontu orokorrari buruzko gabezia esanguratsuak zirela-eta. 

Hona hemen eginiko ohartarazpen nagusiak:
· Inbentarioa eguneratu gabe egotea. (12 entitate)
· Egoera-orri bateratuak ez egitea. (4 entitate)
· Ez daude kuantifikatuta funtzionarioen pentsio-ereduetatik ondorioztatutako betebehar aktuarialak. (berariazko aurreikuspen-sistemak dituzten 3 entitateak)
Hona hemen Comptos Ganberak bere fiskalizazio-txostenetan eginiko gomendio nagusiak:
Aurrekontu orokorra eta kontu orokorra 
· Kasuan kasuko ekitaldia hasi baino lehen onestea aurrekontu orokorra. (11 entitate)
· Aurrekontuaren likidazioa hurrengo ekitaldiaren martxoaren 1a baino lehenago onestea (3 entitate), eta kontu orokorra hurrengo ekitaldiaren irailaren 1a baino lehenago onestea (4 entitate).
· Oroitidazkiaren edukia osatzea, kontu orokorra egoki interpretatu eta ulertzeko behar adina informazio emateko. (6 entitate)
· Kontabilitatearen egoera-orri bateratuak egin eta aurkeztu behar dira. (4 entitate)
· Kreditu-aldaketak, horien argitaratzea barne, eragina duten ekitaldiaren abenduaren 31 baino lehen izapidetzea. (3 entitate)
Ibilgetua eta inbentarioa
· Ondasunen eta eskubideen udal inbentarioa eguneratu behar da. Udal inbentarioa kontabilizatutako ibilgetuarekin konektatzeko bidea emanen duten prozedurak diseinatu eta aplikatu behar dira. (11 entitate)
· Ibilgetuko dokumentazioa artxibatzeko eta altak nahiz bajak kontabilizatzeko prozedurak definitu eta ezarri behar dira. (8 entitate)
· Ibilgetua osatzen duten kontabilitate-saldoak berrikusi eta garbitu behar dira. (5 entitate)
· Udal ondasunak kasuan kasuko erregistroetan inskribatu behar dira. (8 entitate)
Langileria
· Kasuan kasuko ekitaldia hasi baino lehen onetsi behar da plantilla organikoa. (3 entitate)
· Plantilla organikoa langileriaren arloko egiazko beharretara egokitzen den aztertu behar da. (4 entitate)
Administrazio-kontratazioa.
· Kontratuaren esleipena kontratazioari buruzko araudian ezarritako prozedurari jarraikiz egin behar da. (5 entitate)
· Kontratazio administratiboa erregulatzen duen arautegiari egokitu behar zaio, eta arauan eskatutako baldintzak eta dokumentazioa bete behar dira kontratu guztietan. (3 entitate)
· Indarrean dauden kontratuen erregistro eguneratua mantendu behar da, haien denborazko mugak eta gehienezko luzapenak kontrolatu ahal izateko, baita isilbidez gehienezko epearen gainetik luzatutako kontratuak erregularizatzeko ere. (4 entitate)
· Hurrengo ekitaldietarako inbertsio-aurreikuspenak planifikatu behar dira. (3 entitate)
Hirigintza
· Lurzoruaren Udal Ondarea eratu eta kudeatu behar da udalaren gainerako ondasunetatik bereizirik; sarrerak eta irteerak erregistratu egin behar dira, eta ondasunok indarreko araudian ezarritako xedeetarako erabili direla frogatu behar da. (10 entitate)
· Hirigintza-hitzarmenen erregistroa sortu behar da. (5 entitate)
· Planeamendua Lurraldearen Antolamenduari eta Hirigintzari buruzko 35/2002 Foru Legearen arabera egokitzea. (8 entitate)
Udalaren antolaketa
· Gaur egungo sozietate-egiturari eustea komeni den aztertzea, alderdi hauek kontuan hartuta: zenbateko balio erantsi ekonomiko eta soziala ematen duten, aurreikusitako helburuak betetzen diren eta eraginkorrak diren, eta kudeaketa-eredu hori interes publikoaren helburuetara erabat egokitzen den. (2 entitate)
Menpeko erakundeak 
· Udalak bere erakunde autonomoen jardueraren gain egin beharreko kontrola behar bezala bermatzeko prozedurak taxutzea. (3 entitate)
· Udalaren sozietate publikoen barneko kontrola indartzea, haien jarduerak araudia –hirigintzari eta administrazio-kontratazioari buruzkoa, nagusiki– betetzen duela bermatzeko, batez ere hirigintzaren arloa kudeatzeko sorturiko udal enpresa publikoak. (2 entitate)
Udal zerbitzuak
· Tasa eta prezio publikoekin ordaintzen diren kostuei buruzko azterketak aldizka egitea. (4 entitate)
V. Toki sektore publikoaren finantza egoera
Toki sektore publikoaren egoera finantzarioaren azterketa Toki Administrazioko Departamentuak eginiko txostenean oinarritzen da. Aipatu txostena eranskinean agertzen da. 
Hona hemen toki entitateen 2007 eta 2006 urteetako gastu eta diru-sarrera ez-bateratuak, kapitulu ekonomikoen arabera bildurik: 
Diru-sarrerak



                     Euroak, milioitan
	Kapitulua
	2007
	2006
	Aldea

	1
	Zuzeneko zergak
	148,40
	143,89
	% 3

	2
	Zeharkako zergak
	56,96
	52,89
	% 8

	3
	Tasak, prezio publikoak eta beste diru-sarrera batzuk
	130,79
	127,38
	% 3

	4
	Transferentzia arruntak
	266,82
	248,25
	% 7

	5
	Ondareko diru-sarrerak
	42,28
	58,80
	- % 28

	Diru-sarrera arruntak
	645,25
	631,21
	% 2

	6
	Inbertsioen besterentzea
	70,11
	101,71
	% -31

	7
	Kapital-transferentziak
	294,40
	190,67
	% 54

	8
	Finantza-aktiboen aldaketa
	16,98
	5,90
	% 188

	9
	Finantza-pasiboen aldaketa
	59,29
	25,05
	% 137

	Kapitaleko diru-sarrerak
	440,78
	323,33
	% 36

	Diru-sarrerak, guztira
	1.086,03
	954,54
	% 14


Zergek 2007an izandako diru-sarrera guztien ehuneko 19 egiten dute; tasak eta prezio publikoek, berriz, ehuneko 12.
Diru-sarrera guztien ehuneko 52 transferentzietatik zetorren; horietatik ehuneko 25 transferentzia arruntak ziren, eta ehuneko 27, berriz, inbertsio-gastuak finantzatzeko kapital transferentziak ziren. 
Gainerako ehuneko 17a inbertsioen besterentzeari, finantza-pasiboei eta ondareko diru-sarrerei dagokie.
Hona hemen hirigintza-jardueratik eratorritako diru-sarreretatik batzuk, zehazki kapital-transferentzien kapitulu ekonomikoan kontabilizatutakoak:  




Euroak, milioitan
	
	2007
	2006
	Aldea

	Urbanizazio kuotak
	121,58
	49,11
	% 148

	Hirigintzako aprobetxamenduak eskudirutan
	9,22
	10,22
	% -10

	Guztira 
	130,8
	59,33
	% 120


Gastuak
                                                                                                        


          Euroak, milioitan
	Kapitulua
	2007
	2006
	Aldea

	1
	Pertsonal-gastuak
	230,72
	221,08
	% 4

	2
	Ondasun arruntak eta zerbitzuak erostea
	238,26
	224,81
	% 6

	3
	Finantza-gastuak
	8,59
	6,58
	% 31

	4
	Transferentzia arruntak
	73,88
	66,11
	% 12

	Gastu arruntak
	551,45
	518,58
	% 6

	6
	Inbertsio errealak
	534,8
	336,45
	% 59

	7
	Kapital-transferentziak
	28,99
	13,86
	% 109

	8
	Finantza-aktiboen aldaketa
	13,24
	22,02
	% -40

	9
	Finantza-pasiboen aldaketa
	23,04
	27,12
	% -15

	Kapital gastuak
	600,07
	399,45
	% 50

	Gastuak, guztira
	1.151,52
	918,03
	% 25

	Funtzionamendu gastuak (1+2+4)
	542,86
	512
	% 6

	Inbertsioak (6+7)
	563,79
	350,31
	% 61

	Finantza-eragiketak (3+8+9)
	44,87
	55,72
	% -19

	Gastuak, guztira
	1.151,52
	918,03
	% 25


2007ko ekitaldian, toki entitateen gastu guztien ehuneko 46 inbertsio errealei zegokien, ehuneko 21 zerbitzuen eta ondasun arrunten erosketari, eta ehuneko 20 pertsonaleko gastuei. Finantza-eragiketei buruzko gastuek gastu osoaren ehuneko 4 egin zuten.
2006koekin alderatuta, gastuek ehuneko 25 egin zuten gora, nagusiki inbertsioen hazkundea dela-eta. Gastu arruntek ehuneko 6 egin zuten gora.
2007an eta 2006an sorturiko gastuak ondoko xedeetara bideratu ziren –gastu osoaren portzentajea adierazten da–:
	EGINKIZUNAK
	2007
	2006

	Etxebizitzak eta Hirigintza
	% 31
	% 26

	Kultura eta kirola
	% 15
	% 14

	Erkidegoaren ongizatea
	% 10
	% 13

	Segurtasuna eta gizarte babesa
	% 9
	% 11

	Entitatearen administrazio orokorra
	% 8
	% 9

	Hezkuntza 
	% 6
	% 7

	Finantza-karga
	% 2,7
	% 3,4

	Oinarrizko azpiegiturak eta garraioa
	% 2,5
	% 0,9


Gastua egin zuen toki entitate motaren arabera, 2007an sorturiko gastuaren ehuneko 88 udalerriek egin zuten, ondoko datuetatik ondoriozta daitekeen moduan:
                                                                                                                 
                  Euroak, milioitan
	TOKI ENTITATEA
	2007
	2006

	Udalak
	1.012,60
	797,58

	Kontzejuak
	35,28
	24,92

	Mankomunitateak
	103,64
	95,53

	Gastuak, guztira
	1.151,52
	918,03


Hona hemen toki entitateen egoera finantzarioaren adierazle batzuk:
	                      
	2007
	2006

	Aurrekontuaren emaitza (milioiak)
	-65,49
	36,63

	Aurrekontuaren emaitza doitua (milioiak)
	-21,92
	51,30

	Aurrezki gordina (milioiak)
	102,39
	119,21

	Finantza-zama osoa (milioiak)
	31,63
	33,70

	Aurrezki garbia (milioiak)
	70,76
	85,51

	Kapitaleko diru-sarrerak
	440,78
	323,33

	Inbertsioak (6. eta 7. kapituluak)
	563,79
	350,31

	Inbertsioen finantzaketa-beharrak
	123,01
	26,98

	Zorpetze-maila
	% 4,90
	% 5,34

	Zorpetze-muga
	% 15,87
	% 18,88

	Zorpetze-ahalmena
	% 10,97
	% 13,5 4

	Zorra, guztira (milioiak)
	271,93
	233,6

	Zor bizia biztanleko
	457
	397

	Gastu orokorretarako diruzaintzako gerakina (milioiak)
	56,87
	119,50


Toki sektore publikoaren aurrekontu-emaitza -65,49 milioi eurokoa izan zen 2007an –horietatik -47 milioi Iruñeari dagozkio–, eta sortu da 2007an ez delako izan ekitaldi horretan eginiko inbertsioen finantzaketarik. Inbertsio horien zati bat, zehazki 33 milioi, aurreko ekitaldiko diruzaintzako gerakinarekin finantzatu ziren.
2007ko aurrekontuaren emaitza doitua -21,92 milioi eurokoa izan zen, aurreko urteko 51,3 milioi euroko superabit doituaren aldean. Horrek islatzen du 2007an finantzaketarik gabe eginiko gastuen zenbatekoa. 
2007an, Nafarroako toki entitateen aurrezki gordinak 102,39 milioi euro egin zituen. Horrek adierazten du funtzionamendu-gastuak finantzatu ondoren sorturiko baliabide arrunten soberakina. 2006koarekin alderatuta, aurrezki gordinak ehuneko14 egin zuen behera. Horren arrazoi nagusia izan zen funtzionamendu gastuen areagotzea diru-sarrera arruntena baino handiagoa izan zela. 
Aurrezki garbiak –aurrezki gordinari zama finantzarioa kenduta kalkulatzen da– 70,76 milioi euro egin zuen; hain zuzen, 2006an baino ehuneko 17 gutxiago.
2007an eginiko inbertsioak 2006an eginikoak baino ehuneko 61 handiagoak izan ziren, eta horien ehuneko 78 kapitaleko diru-sarrerekin finantzatu ziren –inbertsioak besterentzea, kapital-dirulaguntzak eta eragiketa finantzarioak–, eta 123 milioi euroko finantzaketa beharrak sortu ziren (2006an 26,98 milioi eurokoak izan ziren).
2007an, toki entitateen zorpetze-maila diru-sarrera arrunten ehuneko 4,90ekoa izan zen, eta zorpetze-ahalmena haien ehuneko 10,97koa zen. Zorra 271,93 milioi eurokoa izan zen, 2006an baino ehuneko 16 gehiago, eta haren batez besteko epemuga 16 urtekoa da. 
Zorraren ehuneko 93 udalerriei dagokie, ehuneko 4, kontzejuei, eta gainerako ehuneko 3a, berriz, mankomunitate eta udal elkarteei.
Gastu orokorretarako diruzaintzako gerakin bateratua 56,87 milioi eurokoa da, 2006an baino ehuneko 52 gutxiago. 2006ko gerakin orokorreko 33 milioi 2007an eginiko inbertsioak finantzatzera bideratu ziren.
Laburbilduz, toki sektore publikoak funtzionamendu-gastuak eta zama finantzarioaren gastuak estaltzeko baliabide arruntak sortu zituen, osoko zorpetze-maila baxua zen –diru-sarrera arrunten ehuneko 5, zorpetze-muga baino ia 11 puntu gutxiago–, eta bazuen likidezia hurrengo ekitaldiko gastuak finantzatzeko; izan ere, gastu orokorretarako diruzaintzako gerakina 56,87 milioi eurokoa zen. 
Bestalde, defizit doitua 21,92 milioi eurokoa izan zen, eta inbertsio-gastuen finantzaketa-beharrak 123 milioi eurokoak izan ziren.
2006ko ekitaldiarekin alderatuta, ikusi dugu 2007an toki entitateen egoera finantzarioak okerrera egin duela; izan ere, aurrezki gordina eta gastu orokorretarako diruzaintzako gerakina murriztu egin ziren eta zor bizia areagotu egin zen.
VI. Gomendioak
Nafarroako Foru Komunitateari dagozkion gomendioak:
Toki sektore publikoak egitura eta giza baliabide eta baliabide finantzario nahikoak dituzten toki entitatez osatuak egon behar dute, zerbitzu publikoen kudeaketa eraginkorra eta efizientea izan dadin. Hori dela eta, hona hemen Comptos Ganberaren gomendioak:
· Lehentasunez eta presaz aplika daitezela Nafarroako Toki Administrazioaren gaur egungo egoera arrazionalizatzeko eta berregituratzeko beharrezkoak diren neurri administratibo eta legegintzakoak, herritarren beharrei erantzun eraginkor eta efizientea emateko, eta xede hori erdiesteko behar diren finantza baliabideak edukitzeko.
Neurri horiek Nafarroako gizarte osoan eta haren botere publikoetan izanen dute eragina; hori dela eta, adostasun zabala lortu behar da, betiere herritarren borondatea eta zilegi diren interesak errespetatuz.
· Osa daitezela toki entitateei buruzko arau-multzoaren xedapenak, toki entitate horiek eskura izan ditzaten indarreko legediak ezartzen dituen bitarteko juridiko eta antolamenduzkoak, eta, horrela, arauetako eskakizunak egokitu ditzaten Nafarroako toki entitateen taxuketa anitzera.
· Toki entitateen eta euren mendeko erakundeen –erakunde autonomoak eta merkataritza-sozietate publikoak– egoera-orriak eta bateratzeari dagozkion eta egoki diren legegintza-neurriak hartu behar dira, toki sektore publiko osoaren jarduerari buruzko ikuspegi osoa emateko.
· Tokiko kontabilitatearen berrantolaketari ekin behar zaio, Kontabilitate Publikoaren Plan Orokorrari egokitze aldera, komenigarria baita administrazio publiko ezberdinen arteko kontabilitate-normalizazioa.
· Idazkarien eta kontu—hartzaileen lanpostu hutsak betetzeko prozesua desblokeatu behar da, lanpostu horiek funtsezkoak baitira Toki Administrazioan ezinbestekoak diren zenbait funtzio publiko gauzatzeko; hain zuzen, idazkaritzakoak, barne-kontrolekoak eta –fiskalizaziokoak, aholkularitzakoak, kudeaketa ekonomiko-finantzariokoak, aurrekontuen kudeaketari buruzkoak eta kontabilitateari buruzkoak. 

· Toki entitateen erregistroa gaurkotu behar da, toki entitatearen mendeko erakunde publikoei eta fundazioei buruzko informazioa jaso dezaten.
Toki entitateei dagozkien gomendioak:
· Erakunde autonomoen eta udal merkataritza-sozietateen kudeaketa ekonomikoaren barne-kontrola egin behar da, aplikatzekoa zaion legerian ezarritako hedapenarekin, kontu-hartzailetzaren, finantzen eta eraginkortasunaren hiru ikuspegietatik.
· Udal ondasun eta eskubideen inbentarioa egitea, baloratuta eta eguneratuta, eta ibilgetuaren kontuetako kontabilitate-saldoekin lotu behar da. Horri dagokionez, komenigarria litzateke toki entitate guztientzat prozedura orokor batzuk zehaztea eta inbentarioak kudeatzeko programa informatiko bat diseinatzea, kontabilitatearekin konektatuta egonen dena, toki entitateek behar dituzten baliabideak izan ditzaten haien ondasunen inbentarioak egin, mantendu eta eguneratzeko.
· Lurzoruaren udal ondarearen kudeaketa egitea udalaren gainerako ondasunetatik bereizirik, eta udal ondasunen erregistro orokorrean adieraztea eta zehaztea zeintzuk diren lurzoru-ondarekoak, baita hirigintza arloko legerian ezarritako xedeei lotuta daudela ere.
· Udalaren lurzoru-ondarearen erregistroa sortzea, eta bertan jasotzea Lurraldearen Antolamendu eta Hirigintzari buruzko abenduaren 20ko 35/2002 Foru Legean ezarritako xedeetarako justifikaturiko sarrerak eta irteerak.
· Toki entitateek beren burua antolatzeko ahalmena erabiliz, tokiko zerbitzu publikoak eraginkortasunez, ekonomiaz eta efizientziaz kudeatzeko antolamendu-egitura arrazoizkoena diseinatzea.
Txosten hau auditore Mª. Asunción Olaechea Estanga andreak proposatuta egin da, bera izan baita lan honen arduraduna, araudi indardunak ezarritako izapideak bete ondoren. 

Iruñean, 2010eko apirilaren 20an.
Lehendakaria: Helio Robleda Cabezas

Merakataritza-sozietateak:  5





Socied. mercantiles: 5

Erakunde autonomoak:  70


Merkataritza-sozietateak:   24





Udalak: 272





Kontzejuak: 353





Udalez gaindiko entitateak: 81

